
INTRODUCIÓN 

As concepcións do profesorado constitúen un tema recorrente nas investigacións (Porlán et alii., 
2010;...) e algunhas indican que as concepcións provocan unha resistencia a utilizar metodo-
loxías máis innovadoras (Fernández Nistal et alii., 2009). Existen liñas de investigación sobre a 
formación inicial (Carrillo et alii., 2007; Álvarez Lires et alii., 2011...) constituíndo un campo 
en desenvolvemento.

Imos centrarnos neste estudo no enfoque integrador. Traballar cun enfoque integrador, integrar 
áreas e disciplinas aparece na actualidade con máis forza ao falar de aprendizaxe, xa que as ca-
racterísticas da sociedade actual, a complexidade do coñecemento, o paradigma dominante da 
aprendizaxe, o tipo de escola que se demanda no século actual, a inclusión das competencias nos 
currículos ofi ciais,.... demándano. Un modelo de integración curricular válido para infantil é o 
de globalización. Sábese que o alumnado de 0 a 6 anos posúe un pensamento global, a percep-
ción que teñen do mundo é holística e sincrética, non é analítica, e polo tanto, a organización de 
contidos debe ter, un enfoque globalizador que promova unha aproximación consciente a unha 
realidade que é complexa, evitando a acumulación lineal de información e substituíndoa pola 
busca de interrelacións e favorecendo a busca de signifi cado e a implicación do alumnado.

Partir das concepcións e representacións iniciais ou previas, refl exionar sobre elas e promover a 
súa modifi cación e/ou construción de novos signifi cados é fundamental nalgunhas propostas de 
formación inicial; tomalas como punto de partida é o único xeito para que se poidan adaptar ade-
cuadamente os procesos de formación. Ao estudalas debe terse en conta que cando se requiren 
explicitacións de concepcións en resposta a un cuestionario, é dicir cando se emprega un estudo 
sobre coñecemento declarativo ou concepcións explícitas, as respostas son máis innovadoras e 
amosan certas diferenzas con respecto das concepcións implícitas (Arias-Correa, 2012)

Neste estudo se pretende analizar as concepcións do futuro profesorado de EI sobre o enfoque 
globalizador, así coma indagar se existen incongruencias entre as súas concepcións explícitas 
(saber declarativo) e as súas concepcións implícitas.

Métodos

Ao comezo do traballo na materia recolléronse as concepcións do alumnado sobre globalización/
integración de áreas/enfoque globalizador primeiramente a través dun cuestionario con ítems 
con catro opcións de resposta e cun espazo de resposta aberto, e posteriormente a través dos 
comentarios sobre dous relatos de aula, un globalizado e outro non. 

Resultados e conclusións

As concepcións previas do profesorado de EI en formación inicial non son uniformes no grupo 
e non son as adecuadas para enfrontar tarefas relacionadas con métodos como os de proxectos 
que posúen un enfoque integrado e globalizador. Ademais observouse que cando se requiren 
explicitacións de concepcións en resposta a un cuestionario, é dicir cando se emprega un estudo 
sobre coñecemento declarativo, as respostas das mostras de ambas especialidades son máis inno-
vadoras que as implícitas. Manifestan declarativamente a importancia e necesidade do enfoque 
integrado e globalizador, pero non valoran positivamente as aulas que os empregan.

Unha vez detectadas as concepcións fíxose ao alumnado consciente delas e deseñouse un pro-
ceso de aprendizaxe destinado a modificalas, un proceso que favorecese propostas alternativas 
estendendo o traballo por proxectos á dinámica de clases na formación inicial de DCE para que 
vivencien modelos didácticos innovadores. 

